
W Gabra tal-gurisprudenza

SENTENZA TAL-QORTI TAL-GUSTIZZJA (Awla Manja)

12 ta’ Marzu 2019*

“Rinviju ghal decizjoni preliminari — Cittadinanza tal-Unjoni Ewropea — Artikolu 20 TFUE — Artikoli 7

u 24 tal-Karta tad-Drittijiet Fundamentali tal-Unjoni Ewropea — Nazzjonalita ta’ Stat Membru u ta’ Stat

terz — Telf ipso jure tan-nazzjonalita tal-Istat Membru u tac-¢ittadinanza tal-Unjoni — Konsegwenzi —
Proporzjonalita”

Fil-Kawza C-221/17,

li ghandha bhala suggett talba ghal decizjoni preliminari skont l-Artikolu 267 TFUE, imressqa

mir-Raad van State (il-Kunsill tal-Istat, il-Pajjizi 1-Baxxi), permezz ta’ decizjoni tad-19 ta’ April 2017, li

waslet fil-Qorti tal-Gustizzja fis-27 ta’ April 2017, fil-procedura

M. G Tjebbes

G. J. Koopman,

E. Saleh Abady,

L. Duboux

Vs

Minister van Buitenlandse Zaken,

IL-QORTI TAL-GUSTIZZJA (Awla Manja),

komposta minn K. Lenaerts, President, A. Prechal, M. Vilaras, K. Jiirimde u C. Lycourgos (Relatur),
Presidenti ta’ Awla, A. Rosas, E. Juhdsz, ]. Malenovsky, E. Levits, L. Bay Larsen u D. Svaby, Imhallfin,

Avukat Generali: P. Mengozzi,

Registratur: Registratur: M.-A. Gaudissart, Assistent Registratur,

wara li rat il-procedura bil-miktub u wara s-seduta tal-24 ta’ April 2018,
wara li kkunsidrat 1-osservazzjonijiet ipprezentati:

— ghal M. G. Tjebbes, minn A. van Rosmalen,

— ghal G.]J. M. Koopman u L. Duboux, minn E. Derksen, advocaat,

— ghal E. Saleh Abady, minn N. van Bremen, advocaat,

* Lingwa tal-kawza: I-Olandiz.

MT

ECLIL:EU:C:2019:189 1




SENTENZA TAT-12.3.2019 — Kawza C-221/17
TJEBBES ET

— ghall-Gvern Olandiz, minn M. K. Bulterman, M. H. S. Gijzen u ]J. Langer, bhala agenti,

— ghall-Irlanda, minn M. Browne, L. Williams u A. Joyce, bhala agenti,

— ghall-Gvern Elleniku, minn T. Papadopoulou, bhala agent,

— ghall-Kummissjoni Ewropea, minn H. Kranenborg u E. Montaguti, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tat-12 ta’ Lulju 2018,

taghti 1-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikoli 20 u 21 TFUE kif ukoll
tal-Artikolu 7 tal-Karta tad-Drittijiet Fundamentali tal-Unjoni Ewropea (iktar ’il quddiem il-“Karta”).

Din it-talba tressqet fil-kuntest ta’ kawza bejn M. G. Tjebbes, G.]. M. Koopman, E. Saleh Abady u L.
Duboux minn naha, u I-Minister van Buitenlandse Zaken (il-Ministru tal-Affarijiet Barranin, il-Pajjizi
-Baxxi) (iktar ’il quddiem, il-“Ministru”), min-naha l-ohra, dwar ir-rifjut ta’ dan tal-ahhar sabiex
jezamina l-applikazzjoni rispettiva taghhom ghall-kisba ta’ passaport nazzjonali.

I1-kuntest guridiku
Id-dritt internazzjonali

Il-Konvenzjoni dwar it-Tnaqqis tal-Apolidija

II-Konvenzjoni tan-Nazzjonijiet Uniti dwar it-Tnaqqis tal-Apolidija, adottata fi New York fit-
30 ta’ Awwissu 1961 u li dahlet fis-sehh fit-13 ta’ Dicembru 1975 (iktar ’il quddiem il-“Konvenzjoni
dwar it-Tnaqgqis tal-Apolidija”), hija applikabbli fir-Renju tal-Pajjizi 1-Baxxi mill-11 ta’ Awwissu 1985.
L-Artikolu 6 ta’ din il-konvenzjoni jipprovdi:

“Jekk il-legizlazzjoni ta’ Stat kontraenti tipprevedi li I-fatt li individwu jitlef in-nazzjonalita tieghu jew
jiccahhad minnha jaghti lok ghat-telf ta’ din in-nazzjonalita ghall-konjugi u t-tfal, dan it-telf isir
jiddependi fuq il-pussess jew l-akkwist minn dawn tal-ahhar ta’ nazzjonalita ohra.” [traduzzjoni mhux
ufficjali]

L-Artikolu 7(3) sa (6) tal-imsemmija konvenzjoni jipprevedi li:

“3. Bla hsara ghad-dispozizzjonijiet tal-paragrafi 4 u 5 ta’ dan l-artikolu, hadd ma jista’ jitlef
in-nazzjonalita tieghu jekk minhabba dan il-fatt ikollu jispi¢ca apolidu, minhabba li jkun telaq
mill-pajjiz fejn ikollu n-nazzjonalita tieghu, jirrisjedi f'pajjiz barrani, ma jirregistrax ruhu jew ghal kull
raguni analoga ohra.

4. It-telf tan-nazzjonalita li jaffettwa individwu nnaturalizzat jista’ jkun immotivat minhabba residenza
f'pajjiz barrani ghal perijodu ta’ zmien, stabbilit mill-Istat kontraenti, li ma jistax ikun inqas minn seba’
snin konsekuttivi sakemm il-persuna kkonc¢ernata ma tiddikjarax lill-awtoritajiet kompetenti
l-intenzjoni taghha li Zzomm in-nazzjonalita taghha.

5. F'dak li ghandu x’jagsam ma’ individwi mwielda barra mit-territorju tal-Istat kontraenti li tieghu
ghandhom in-nazzjonalita, il-konservazzjoni ta’ dik in-nazzjonalita wara data sussegwenti ta’ sena
minn meta jsiru maggorenni tigi ssuggettata mil-legizlazzjoni tal-Istat kontraenti ghal kundizzjonijiet
ta’ residenza f'din id-data fit-territorju ta’ dan l-Istat jew ta’ registrazzjoni mal-awtorita kompetenti.

6. Bl-ecc¢ezzjoni tal-kazijiet previsti minn dan l-artikolu, individwu ma jistax jitlef in-nazzjonalita ta’
Stat kontraenti jekk minhabba dan il-fatt huwa jispicc¢a apolidu, u dan, anki jekk dan it-telf ma jkunx
espressament eskluz mid-dispozizzjonijiet kollha l-ohra ta’ din il-konvenzjoni.” [traduzzjoni mhux
ufficjali]

IlI-Konvenzjoni Ewropea dwar in-Nazzjonalita

II-Konvenzjoni Ewropea dwar in-Nazzjonalita, adottata fis-6 ta’” Novembru 1997 fil-kuntest tal-Kunsill
tal-Ewropa u li dahlet fis-sehh fl-1 ta’ Marzu 2000 (iktar ’il quddiem il-“Konvenzjoni dwar
in-Nazzjonalita”), hija applikabbli ghar-Renju tal-Pajjizi 1-Baxxi mill-1 ta’ Lulju 2001. L-Artikolu 7
tal-Konvenzjoni dwar in-Nazzjonalita jipprovdi:

“1. Stat [k]ontraenti ma jistax jipprevedi fid-dritt nazzjonali tieghu t-telf tan-nazzjonalita tieghu ipso
jure jew fuq inizjattiva tieghu, hlief fil-kazijiet segwenti:

[...]

(e) nuqqas ta’ rabta effettiva bejn l-Istat [k]ontraenti u cittadin li jirrisjedi abitwalment barra
mill-pajjiz;

[...]

2. Stat [k]ontraenti jista’ jipprevedi t-telf tan-nazzjonalita tieghu permezz tat-tfal li 1-genituri taghhom

jitilfu n-nazzjonalita, bl-e¢cezzjoni tal-kazijiet koperti mis-subparagrafi ¢ u d tal-paragrafu 1.

Madankollu, it-tfal ma jitilfux in-nazzjonalita taghhom jekk mill-inqas wiehed mill-genituri taghhom

jzomm din in-nazzjonalita.

[...]"

Id-dritt tal-Unjoni

L-Artikolu 20 TFUE jipprovdi:

“l. Qed tigi stabbilita ¢-Cittadinanza ta’ 1-Unjoni. Kwalunkwe persuna li ghandha ¢-¢ittadinanza ta’
Stat Membru hija c¢ittadina ta’ -Unjoni. I¢-¢ittadinanza ta’ 1-Unjoni ghandha tizdied mac-¢ittadinanza

nazzjonali u ma tissostitwixxihiex.

2. I¢-cittadini ta’ 1-Unjoni ghandhom igawdu d-drittijiet u jintrabtu bid-dmirijiet previsti fit-Trattati.
Huma ghandhom, fost 1-ohrajn:

(a) id-dritt ta’ moviment liberu u d-dritt ta’ residenza libera fit-territorju ta’ I-Istati Membri;
[...]
(c) id-dritt li jgawdu, fit-territorju ta’ pajjiz terz fejn I-Istat Membru li tieghu huma ¢ittadini ma jkunx

rapprezentat, mill-protezzjoni ta’ l-awtoritajiet diplomati¢ci u konsulari ta’ kwalunkwe Stat
Membru, taht l-istess kondizzjonijiet bhac-¢ittadini ta’ dak 1-Istat;

[...]”

Skont 1-Artikolu 7 tal-Karta, kull persuna ghandha d-dritt ghar-rispett tal-hajja privata u tal-familja
taghha, ta’ darha u tal-komunikazzjonijiet taghha.

L-Artikolu 24(2) tal-Karta jipprevedi:
“Fl-azzjonijiet kollha relatati mat-tfal, kemm jekk jittiethdu minn awtoritajiet pubbli¢i jew minn

istituzzjonijiet privati, l-ahjar interess tat-tfal ghandu jkun kunsiderazzjoni primarja.”

Id-dritt Olandiz

L-Artikolu 6(1)(f) tar-Rijkswet op het Nederlanderschap (il-Ligi dwar in-Nazzjonalita Olandiza, iktar ’il
quddiem il-“Ligi dwar in-Nazzjonalita”) jipprovdi:

“l1. (f) Wara d-depozitu ta’ dikjarazzjoni bil-miktub ifformulata ghal dan l-effett, in-nazzjonalita
Olandiza hija miksuba permezz ta’ konferma skont kif imsemmi fil-paragrafu 3, minn:
il-barrani maggorenni li, fmument partikolari, kellu nazzjonalita Olandiza [...] u ghandu
awtorizzazzjoni ghal Zmien indeterminat u jirrisjedi ghal mill-inqas sena fil-Pajjizi 1-Baxxi [...]
sakemm ma kienx tilef in-nazzjonalita Olandiza bis-sahha tal-Artikolu 15(1)(d) jew (f).”

L-Artikolu 15 ta’ din il-ligi jipprovdi:

“1. Maggorenni jitlef in-nazzjonalita Olandiza:

[...]

c. jekk ikollu wkoll nazzjonalita barranija u kellu r-residenza principali tieghu matul perijodu mhux
interrott ta’ ghaxar snin wara li kien sar maggorenni, billi kellu z-zewg nazzjonalitajiet, barra

mill-Pajjizi I-Baxxi [...] u t-territorji li ghalihom [it-Trattat UE] huwa applikabbli [...]

[...]

3. Il-perijodu msemmi fl-ewwel paragrafu (c), ghandu jitqies bhala mhux interrott jekk il-persuna
kkoncernata jkollha r-residenza principali taghha fil-Pajjizi 1-Baxxi [...] jew fit-territorji li ghalihom
[it-Trattat UE] huwa applikabbli ghal perijodu ta’ inqas minn sena.

4. Il-perijodu msemmi fl-ewwel paragrafu (c) huwa interrott bil-hrug ta’ dikjarazzjoni dwar il-pussess
tan-nazzjonalita Olandiza jew ta’ dokument tal-ivvjaggar jew ta’ karta ta’ identita Olandiza, skont
il-[Paspoortwet (il-Ligi dwar il-Passaporti)]. Terminu gdid ta’ ghaxar snin jibda jiddekorri minn
dakinhar tal-hrug.”

L-Artikolu 16 tal-Ligi dwar in-Nazzjonalita jipprovdi:

“1. Minuri jitlef in-nazzjonalita Olandiza:

[...]

d. jekk missieru jew ommu jitlef in-nazzjonalita Olandiza skont 1-Artikolu 15(1)(b), (c) jew (d) [...]

[...]

2. It-telf tan-nazzjonalita Olandiza msemmija fl-ewwel paragrafu ma jihux effett:

o

jekk u sakemm wiehed mill-genituri jkollu fil-pussess tieghu n-nazzjonalita Olandiza;

[...]

o

jekk il-minuri twieled fil-pajjiz li tieghu huwa jkun kiseb in-nazzjonalita u ghandu Il-post ta’
residenza principali hemmbhekk fil-mument tal-akkwist [...]

-

jekk il-minuri ghandu jew kellu l-post ta’ residenza princ¢ipali tieghu fil-pajjiz li tieghu huwa jkun
kiseb in-nazzjonalita ghal perijodu kontinwu ta’ hames snin [...]

[...]”

Bis-sahha tal-Artikolu IV tar-Rijkswet tot wijziging Rikjkswet op het Nederlanderschap (verkrijging,
verlening en verlies van het Nederlanderschap) (il-Ligi li temenda 1-Ligi dwar in-Nazzjonalita Olandiza
(akkwist, ghoti u telf tan-nazzjonalita Olandiza)), tal-21 ta’ Dicembru 2000, il-perijodu ta’ ghaxar snin li
jissemma fl-Artikolu 15(1) tal-Ligi dwar in-Nazzjonalita ma jibdiex jiddekorri qabel 1-1 ta’ April 2003.

Il-kawza principali u d-domanda preliminari

M. G. Tjebbes twieldet fid-29 ta’ Awwissu 1984 fVancouver (il-Kanada) u ghandha, sa mit-twelid
taghha, in-nazzjonalita Olandiza u Kanadiza. Fid-9 ta’ Mejju 2003, inhargilha passaport Olandiz.
II-validita ta’ dan il-passaport kien jiskadi fid-9 ta’ Mejju 2008. Fil-25 ta’ April 2014, M. G. Tjebbes
ipprezentat applikazzjoni ghal passaport mill-konsolat Olandiz f'Calgary (il-Kanada).

G. J. M. Koopman twieldet fit-23 ta’ Marzu 1967 fHoorn (il-Pajjizi 1-Baxxi). Fil-21 ta’ Mejju 1985, hija
stabbilixxiet ruhha fl-Isvizzera u, fis-7 ta’ April 1988, hija zzewget lil P. Duboux li kellu n-nazzjonalita
Svizzera. Bhala konsegwenza ta’ din l-unjoni, G.J. M. Koopman kisbet ukoll in-nazzjonalita Svizzera.
Hija kellha passaport Olandiz li kien inhargilha flI-10 ta’ Lulju 2000 u li kien validu sal-
10 ta’ Lulju 2005. Fit-8 ta’ Settembru 2014, G.]. M. Koopman ipprezentat applikazzjoni ghal passaport
fl-Ambaxxata tar-Renju tal-Pajjizi |-Baxxi fBerne (I-Isvizzera).

E. Saleh Abady twieldet fil-25 ta’ Marzu 1960 fTeheran (l-Iran). Hija ghandha n-nazzjonalita Iranjana
inkwantu nazzjonalita ta’ twelidha. Permezz tad-Digriet Irjali tat-3 ta’ Settembru 1999, hija kisbet
ukoll nazzjonalita Olandiza. Fis-6 ta’ Ottubru 1999, passaport Olandiz, validu sas-6 ta’ Ottubru 2004,
inhargilha ghall-ahhar darba. Fit-3 ta’ Dicembru 2002, ir-registrazzjoni taghha fir-registru tal-persuni
giet sospiza minhabba l-emigrazzjoni taghha. Minn dik id-data, E. Saleh Abady jidher li kellha
r-residenza principali taghha minghajr interruzzjoni fl-Iran. Fid-29 ta’ Ottubru 2014, hija pprezentat
applikazzjoni ghal passaport fl-Ambaxxata tar-Renju tal-Pajjizi 1-Baxxi fTeheran (I-Iran).

L. Duboux twieldet fit-13 ta’ April 1995 f'Lausanne (l-Isvizzera). Hija kisbet in-nazzjonalita Olandiza sa
mit-twelid taghha, minhabba n-nazzjonalita doppja ta’ ommha, G.].M. Koopman kif ukoll
in-nazzjonalita Svizzera minhabba n-nazzjonalita Svizzera ta’ missierha, P. Duboux. Ebda passaport
Olandiz ma qatt inhareg lil L. Duboux. Madankollu, hija giet irregistrata bhala minuri, fuq il-passaport
ta’ ommbha, li nhareg fl-10 ta’ Lulju 2000 u kien validu sal-10 ta’ Lulju 2005. Fit-13 ta’ April 2013, L.
Duboux saret maggorenni. Fit-8 ta’ Settembru 2014, hija, flimkien ma’ ommbha, ipprezentat
applikazzjoni ghal passaport fl-Ambaxxata tar-Renju tal-Pajjizi 1-Baxxi fBerne (l-Isvizzera).

Permezz ta’ erba’ decizjonijiet moghtija, rispettivament fit-2 ta’ Mejju u fis-16 ta’ Settembru 2014 kif
ukoll fI-20 ta’ Jannar u fit-23 ta’ Frar 2015, il-Ministru rrifjuta li jezamina l-applikazzjonijiet ghal
passaport ipprezentati minn M.G. Tjebbes G.].M. Koopman, E. Saleh Abady u L. Duboux.
II-Ministru, fil-fatt, ikkonstata li dawn il-persuni kienu tilfu ipso jure n-nazzjonalita Olandiza,
bis-sahha tal-Artikolu 15(1)(c) jew l-Artikolu 16(1)(d) tal-Ligi dwar in-Nazzjonalita.

Peress li l-ilmenti mressqa kontra dawn id-decizjonijiet gew michuda mill-Ministru, ir-rikorrenti
fil-kawza principali pprezentaw erba’ rikorsi separati quddiem ir-rechtbank Den Haag (il-Qorti
Distrettwali ta’ Den Haag, il-Pajjizi 1-Baxxi). Permezz ta’ sentenzi, rispettivament, tal-24 ta’ April,
tas-16 ta’ Lulju u tas-6 ta’ Ottubru 2015, ir-rechtbank Den Haag (il-Qorti Distrettwali ta’ Den Haag)
iddikjarat bhala infondati r-rikorsi pprezentati minn M. G. Tjebbes G.]. M. Koopman, E. Saleh Abady.
Permezz ta’ sentenza tal-4 ta’ Frar 2016, din il-qorti, min-naha l-ohra, iddikjarat fondat ir-rikors
ipprezentat minn L. Duboux u annullat id-decizjoni tal-Ministru moghtija fuq l-ilment taghha filwaqt
li zZammet l-effetti legali ta’ din id-decizjoni.

Ir-rikorrenti fil-kawza principali pprezentaw appell b’'mod separat kontra dawn is-sentenzi quddiem
ir-Raad van State (il-Kunsill tal-Istat, il-Pajjizi 1-Baxxi).

Din il-qorti tindika li hija adita bil-kwistjoni dwar jekk it-telf ipso jure tad-dritt tan-nazzjonalita
Olandiza huwiex kompatibbli mad-dritt tal-Unjoni u, b’'mod partikolari mal-Artikoli 20 u 21 TFUE,
moqrija fid-dawl tas-sentenza tat-2 ta’ Marzu 2010, Rottmann (C-135/08, EU:C:2010:104). F'dan
ir-rigward, hija tqis li dawn l-artikoli huma applikabbli fil-kawza principali, anki jekk, fdin il-kawza,
it-telf tal-istatus ta’ cittadin tal-Unjoni jirrizulta mit-telf ipso jure tan-nazzjonalita ta’ Stat Membru u
mhux ta’ decizjoni individwali esplicita li ghandha bhala effett li tirtira n-nazzjonalita, kif kien il-kaz
fil-kawza li tat lok ghal din is-sentenza.

Ir-Raad van State (il-Kunsill tal-Istat) jistagsi jekk huwiex possibbli li tigi ezaminata l-konformita
mal-princ¢ipju ta’ proporzjonalitd, li ghaliha tirreferi 1-Qorti tal-Gustizzja fil-punt 55 tas-sentenza
msemmija fil-punt precedenti, ta’ legizlazzjoni nazzjonali li tipprevedi t-telf ipso jure tan-nazzjonalita
ta’ Stat Membru u, jekk ikun il-kaz, kif dan Il-ezami ghandu jitwettaq. Ghalkemm l-ezami
tal-proporzjonalita tal-konsegwenzi tat-telf tan-nazzjonalita Olandiza dwar is-sitwazzjoni tal-persuni
kkonc¢ernati, fid-dawl tad-dritt tal-Unjoni, jista’ jehtieg ezami ta’ kull kaz individwali, din il-qorti ma
teskludix madankollu, kif il-Ministru sostna, li tali ezami ta’ proporzjonalita tista’ tkun inerenti
ghas-sistema legali generali, jigifieri, f'dan il-kaz, dik prevista mil-Ligi dwar in-Nazzjonalita.

Ir-Raad van State (il-Kunsill tal-Istat) iqis, fir-rigward tas-sitwazzjoni tal-persuni maggorenni, li jezistu
argumenti konvincenti favur il-konformita mal-principju ta’ proporzjonalita u ta’ kompatibbilta
mal-Artikoli 20 u 21 TFUE tal-Artikolu 15(1)(c) tal-Ligi dwar in-Nazzjonalitd. Din il-qorti tirrileva,
fdan ir-rigward, li din id-dispozizzjoni tipprevedi perijodu sostanzjali ta’ ghaxar snin ta’ residenza barra
mill-pajjiz qabel ma tintilef in-nazzjonalita Olandiza, liema fatt jippermetti li wiehed jipprezumi li
l-persuni interessati ma ghad ghandhom ebda rabta jew ghandhom biss rabta limitata hafna
mar-Renju tal-Pajjizi [-Baxxi u, ghaldagstant, mal-Unjoni Ewropea. Barra minn hekk, in-nazzjonalita
Olandiza tkun tista’ tinzamm b’mod relattivament semplici, fid-dawl tal-fatt li dan il-perijodu ta’
ghaxar snin jigi interrott meta l-persuna kkoncernata, matul dan il-perijodu u ghal mill-inqas sena
mhux interrotta, tirrisjedi fil-Pajjizi 1-Baxxi jew fl-Unjoni Ewropea jew tikseb dikjarazzjoni relatata
mal-pussess tan-nazzjonalita Olandiza, dokument tal-ivvjaggar jew karta ta’ identita Olandiza, fis-sens
tal-Ligi dwar il-Passaporti. Barra minn hekk, il-qorti tar-rinviju tindika li kull persuna li tissodisfa
l-kundizzjonijiet mehtiega sabiex tibbenefika minn “ghazla”, fis-sens tal-Artikolu 6 tal-Ligi dwar
in-Nazzjonalita, ghandha d-dritt li takkwista permezz ta’ konferma n-nazzjonalita Olandiza li kellha
qabel.

Barra minn hekk, ir-Raad van State (il-Kunsill tal-Istat) jesprimi l-opinjoni provvizorja li 1-legizlatur

Olandiz ma agixxiex b’'mod arbitrarju meta adotta 1-Artikolu 15(1)(c) tal-Ligi dwar in-Nazzjonalita u
ghaldagstant ma kisirx 1-Artikolu 7 tal-Karta, relatat mar-rispett tal-hajja privata u familjari.

6 ECLIL:EU:C:2019:189



24

25

26

27

28

29

SENTENZA TAT-12.3.2019 — Kawza C-221/17
TJEBBES ET

Madankollu, skont l-opinjoni tar-Raad van State (il-Kunsill tal-Istat), sa fejn ma huwiex eskluz li
l-ezami tal-proporzjonalita tal-konsegwenzi tat-telf tan-nazzjonalita Olandiza dwar is-sitwazzjoni
tal-persuni kkoncernati jehtieg ezami ta’ kull kaz individwali, ma hemm ebda garanzija li sistema legali
generali, bhal dik prevista mil-Ligi dwar in-Nazzjonalita, hija konformi mal-Artikoli 20 u 21 TFUE.

Fdak li jirrigwarda s-sitwazzjoni tal-minuri, il-qorti tar-rinviju tindika li 1-Artikolu 16(1)(d) tal-Ligi
dwar in-Nazzjonalita jirrifletti l-importanza moghtija mil-legizlatur nazzjonali ghall-unita ta’
nazzjonalita fi hdan il-familja. Fdan ir-rigward, hija tistagsi jekk huwiex proporzjonat li jigi rtirat minn
minuri l-istatus ta’ cittadin tal-Unjoni u d-drittijiet assoc¢jati mieghu, biss sabiex tinzamm l-unita ta’
nazzjonalitd fi hdan il-familja u sa fejn l-interess superjuri tat-tifel, skont 1-Artikolu 24(2) tal-Karta,
ghandu jkollu rwol fdan ir-rigward. Hija tirrileva li 1-wild minuri ftit ghandu influwenza fuq iz-zamma
tan-nazzjonalita Olandiza tieghu u li l-possibbiltajiet ta’ interruzzjoni ta’ certi termini jew il-ksib,
perezempiju, ta’ dikjarazzjoni dwar il-pussess tan-nazzjonalita Olandiza ma jikkostitwixxux ragunijiet
ta’ eccezzjoni ghall-minuri. Ghalhekk, il-konformita tal-Artikolu 16(1)(d) tal-Ligi dwar in-Nazzjonalita
mal-prin¢ipju ta’ proporzjonalita ma gietx stabbilita b’'mod car.

Fdawn i¢-¢irkustanzi, ir-Raad van State (il-Kunsill tal-Istat) iddecieda li jissospendi I-proceduri
quddiemu u li jaghmel id-domanda preliminari li gejja lill-Qorti tal-Gustizzja:

“L-Artikoli 20 u 21 TFUE ghandhom jigu interpretati, b'mod partikolari fid-dawl tal-Artikolu 7
tal-[Karta], fis-sens li minhabba l-assenza ta’ ezami individwali fil-kuntest tal-principju ta’
proporzjonalita fdak li jikkon¢erna I-konsegwenzi li t-telf tan-nazzjonalita jgib mieghu fuq
is-sitwazzjoni  tal-persuna kkoncernata fir-rigward tad-dritt tal-Unjoni, huma jipprekludu
dispozizzjonijiet legizlattivi bhal dawk inkwistjoni fil-kawza prin¢ipali, li skonthom:

a) persuna magguri, li ghandha wkoll in-nazzjonalita ta’ Stat terz, titlef ipso jure n-nazzjonalita
tal-Istat Membru taghha u, ghaldaqstant, l-istatus ta’ ¢ittadin tal-Unjoni, minhabba li matul
perijodu mhux interrott ta’ ghaxar snin hija kellha r-residenza principali taghha fpajjiz barrani u
barra mill-[Unjoni], filwaqt li jezistu possibbiltajiet sabiex dan it-terminu ta’ ghaxar snin jigi
interrott,

b) persuna minuri titlef ipso jure, taht certi cirkustanzi, in-nazzjonalita tal-Istat Membru taghha u,
ghaldagstant, l-istatus ta’ ¢cittadin tal-Unjoni, bhala konsegwenza tat-telf tan-nazzjonalita
mill-genitur taghha, kif jidher fl-ipotezi msemmija [...] fil-punt (a)?”

Fuq id-domanda preliminari

Permezz tad-domanda taghha, il-qorti tar-rinviju tistagsi, essenzjalment, jekk 1-Artikoli 20 u 21 TFUE,
mogqrija fid-dawl tal-Artikolu 7 tal-Karta, ghandhomx jigu interpretati fis-sens li jipprekludu
legizlazzjoni ta’ Stat Membru, bhal dik inkwistjoni fil-kawza prin¢ipali, li tipprevedi, taht certi
kundizzjonijiet, it-telf ipso jure tan-nazzjonalita ta’ dan l-Istat Membru, li jirrizulta, fir-rigward
tal-persuni li ma ghandhomx ukoll in-nazzjonalita ta’ Stat Membru iehor, fit-telf tal-istatus taghhom
ta’ ¢ittadin tal-Unjoni u tad-drittijiet marbuta mieghu, minghajr ma jkun sar ezami individwali, abbazi
tal-principju ta’ proporzjonalita, tal-konsegwenzi ta’ dan it-telf fuq is-sitwazzjoni ta’ dawn il-persuni
fid-dawl tad-dritt tal-Unjoni.

Qabel kollox hemm lok li jigi rrilevat li, peress li mid-decizjoni tar-rinviju ma jirrizultax li r-rikorrenti
fil-kawza principali ezercitaw id-dritt taghhom ta’ moviment liberu gewwa 1-Unjoni, ma hemmx lok li
tinghata risposta ghad-domanda maghmula fid-dawl tal-Artikolu 21 TFUE.

Wara din il-kjarifika, ghandu jigi kkonstatat li 1-Ligi dwar in-Nazzjonalita tipprovdi, fl-Artikolu 15(1)(c)

taghha, li maggorenni jitlef in-nazzjonalita Olandiza jekk ikollu wkoll nazzjonalita barranija u jekk kellu
r-residenza principali tieghu matul perijodu mhux interrott ta’ ghaxar snin wara li kien sar maggorenni,

billi kellu z-zewg nazzjonalitajiet, barra mill-Pajjizi 1-Baxxi u t-territorji li ghalihom japplika
t-Trattat UE. Barra minn hekk, I-Artikolu 16(1)(d) tal-istess ligi jipprevedi li minuri jitlef, bhala
principju, in-nazzjonalita Olandiza jekk missieru jew ommu jitlef n-nazzjonalita Olandiza fuq il-bazi,
b’mod partikolari, tal-Artikolu 15(1)(c) tal-ligi msemmija.

Fdan ir-rigward, ghandu jitfakkar li 1-Qorti tal-Gustizzja diga ddecidiet li, minkejja li d-definizzjoni
tal-kundizzjonijiet ta’ ksib u ta’ telf tan-nazzjonalita taqa’, skont id-dritt internazzjonali, taht
il-kompetenza ta’ kull Stat Membru, il-fatt li kwistjoni taqa’ taht il-kompetenza tal-Istati Membri ma
jipprekludix madankollu li, fsitwazzjonijiet li jaqghu taht id-dritt tal-Unjoni, ir-regoli nazzjonali
kkoncernati ghandhom ikunu konformi ma’ dan tal-ahhar (ara s-sentenza tat-2 ta’ Marzu 2010,
Rottmann, C-135/08, EU:C:2010:104, punti 39 u 41 kif ukoll il-gurisprudenza ¢citata).

Issa, 1-Artikolu 20 TFUE jaghti lil kull persuna li jkollha n-nazzjonalita ta’ Stat Membru l-istatus ta’
cittadin tal-Unjoni, li huwa intiz, skont gurisprudenza stabbilita, li jkun l-istatus fundamentali
tac-cittadini tal-Istati Membri (sentenza tat-8 ta’ Mejju 2018, K.A. et (Riunifikazzjoni tal-familja
fil-Belgju), C-82/16, EU:C:2018:308, punt 47 kif ukoll il-gurisprudenza ccitata).

Ghaldagstant, is-sitwazzjoni ta’ ¢ittadini tal-Unjoni li, bhar-rikorrenti fil-kawza prin¢ipali, ghandhom
in-nazzjonalita ta’ Stat Membru wiehed biss u li, minhabba t-telf ta’ din in-nazzjonalita, jaffaccjaw
it-telf tal-istatus moghti mill-Artikolu 20 TFUE kif ukoll tad-drittijiet marbuta mieghu, taqa,
min-natura u mill-konsegwenzi taghha stess, taht id-dritt tal-Unjoni. Ghalhekk, l-Istati Membri
ghandhom, fl-ezer¢izzju tal-kompetenza taghhom fil-qasam tan-nazzjonalita, josservaw id-dritt
tal-Unjoni (sentenza tat-2 ta’ Marzu 2010, Rottmann, C-135/08, EU:C:2010:104, punti 42 u 45).

F'dan il-kuntest, il-Qorti tal-Gustizzja digd ddecidiet li huwa legittimu li Stat Membru jkun irid
jipprotegi r-relazzjoni partikolari ta’ solidarjeta u ta’ lealta bejnu u bejn ic-cittadini tieghu kif ukoll
ir-reciprocita tad-drittijiet u tad-dmirijiet, li huma l-bazi tar-rabta ta’ nazzjonalitd (sentenza tat-
2 ta’ Marzu 2010 Rottmann, C-135/08, EU:C:2010:104, punt 51).

Fdan il-kaz, mid-de¢izjoni tar-rinviju jirrizulta li permezz tal-adozzjoni tal-Artikolu 15(1)(c) tal-Ligi
dwar in-Nazzjonalita, il-legizlatur Olandiz ried jintroduci sistema intiza, b’'mod partikolari, sabiex jigu
eskluzi l-effetti avversi tal-pussess, mill-istess persuna, ta’ nazzjonalitajiet multipli. II-Gvern Olandiz
jispecifika, barra minn hekk, fl-osservazzjonijiet li pprezenta lill-Qorti tal-Gustizzja, li, fost 1-ghanijiet
tal-Ligi dwar in-Nazzjonalita hemm dak li jipprevjeni li persuni jiksbu jew izommu n-nazzjonalita
Olandiza filwaqt li ma jkollhomx jew ma jkollhomx iktar rabta mar-Renju tal-Pajjizi 1-Baxxi. L-ghan
tal-Artikolu 16(1)(d) ta’ din il-ligi huwa, min-naha tieghu, li jistabbilixxi mill-gdid l-unita ta’
nazzjonalita fi hdan il-familja.

Kif indika 1-Avukat Generali fil-punti 53 u 55 tal-konkluzjonijiet tieghu, fl-ezercizzju tal-kompetenza
tieghu li jippermettilu jiddefinixxi I-kundizzjonijiet tal-ksib u tat-telf tan-nazzjonalita, huwa legittimu li
Stat Membru jqis li n-nazzjonalita tirrifletti espressjoni ta’ rabta effettiva bejnu u bejn ic-cittadini
tieghu, u li jorbot konsegwentement l-assenza jew it-tmiem ta’ tali rabta effettiva mat-telf
tan-nazzjonalita tieghu. Huwa wkoll legittimu li Stat Membru jkun jixtieq jipprotegi l-unita ta’
nazzjonalita fi hdan l-istess familja.

F’dan ir-rigward, kriterju, bhal dak previst fl-Artikolu 15(1)(c) tal-Ligi dwar in-Nazzjonalita, ibbazat fuq
ir-residenza abitwali tac-cittadini tar-Renju tal-Pajjizi 1-Baxxi ghal perijodu mhux interrott ta’ ghaxar
snin barra minn dan l-Istat Membru u t-territorji li ghalihom japplika t-Trattat UE jista’ jitqies li
jirrifletti n-nuqqas ta’ tali rabta effettiva. Bl-istess mod, jista’ jigi kkunsidrat, hekk kif jindika 1-Gvern
Olandiz fir-rigward tal-Artikolu 16(1)(d) ta’ din il-ligi, li l-assenza ta’ rabta effettiva bejn il-genituri ta’
wild minuri u r-Renju tal-Pajjizi 1-Baxxi jimplika, bhala prin¢ipju, l-assenza ta’ din ir-rabta bejn dan
il-wild u dan l-Istat Membru.

Il-legittimita, bhala principju, tat-telf tan-nazzjonalita ta’ Stat Membru fsitwazzjonijiet bhal dawn hija,
barra minn hekk, ikkorroborata bid-dispozizzjonijiet tal-Artikolu 6 u tal-Artikolu 7(3) sa (6)
tal-Konvenzjoni dwar it-Tnaqqis tal-Apolidija, li jipprevedu, fsitwazzjonijiet simili, li individwu jista’
jitlef in-nazzjonalita ta’ Stat kontraenti, sakemm dan ma jsirx persuna minghajr stat. Dan ir-riskju ta’
apolidija, fdan il-kaz, huwa eskluz permezz tad-dispozizzjonijiet nazzjonali inkwistjoni fil-kawza
principali, peress li l-applikazzjoni taghhom hija suggetta ghall-pussess, mill-persuna kkoncernata,
minbarra tan-nazzjonalita Olandiza, ta’ dik ta’ Stat Membru iehor. Bl-istess mod, 1-Artikolu 7(1)(e)
u (2) tal-Konvenzjoni dwar in-Nazzjonalita jistabbilixxi li Stat parti jista’ jipprevedi t-telf
tan-nazzjonalita tieghu, b’'mod partikolari, fil-kaz ta’ maggorenni, fejn kwalunkwe rabta effettiva tkun
assenti bejn dak I-Istat u cittadin li jirrisjedi abitwalment barra mill-pajjiz u, fil-kaz ta’ minuri,
fir-rigward tal-wild li I-genituri tieghu jitilfu n-nazzjonalita ta’ dak I-Istat.

Din il-legittimita hija msahha wkoll mill-fatt li, kif tirrileva l-qorti tar-rinviju, meta l-persuna
kkoncernata titlob, fil-perijjodu ta’ ghaxar snin imsemmi fl-Artikolu 15(1)(c), tal-Ligi dwar
in-Nazzjonalita, il-hrug ta’ dikjarazzjoni dwar il-pussess tan-nazzjonalita Olandiza, ta’ dokument
tal-ivvjaggar jew karta tal-identita Olandiza, fis-sens tal-Ligi dwar il-Passaporti, il-legizlatur Olandiz
iqis li din il-persuna behsiebha zzomm rabta effettiva mar-Renju tal-Pajjizi 1-Baxxi, hekk kif jindika
I-fatt li, skont l-Artikolu 15(4) tal-Ligi dwar in-Nazzjonalita, il-hrug ta’ wiehed minn dawn
id-dokumenti jinterrompi l-imsemmi perijodu u jeskludi, konsegwentement, it-telf tan-nazzjonalita
Olandiza.

F'dawn ic¢-cirkustanzi, id-dritt tal-Unjoni ma jipprekludix, bhala principju, li, f'sitwazzjonijiet bhal dawk
imsemmija fl-Artikolu 15(1)(c) tal-Ligi dwar in-Nazzjonalita u fl-Artikolu 16(1)(d) ta’ din il-ligi, Stat
Membru jipprevedi, ghal ragunijiet ta’ interess generali, it-telf tan-nazzjonalita tieghu, anki jekk dan
it-telf iwassal, ghall-persuna kkoncernata, ghal dak tal-istatus tieghu ta’ ¢ittadin tal-Unjoni.

Madankollu, huwa l-obbligu tal-awtoritajiet nazzjonali kompetenti u tal-qrati nazzjonali li jivverifikaw
jekk it-telf tan-nazzjonalita tal-Istat Membru kkoncernat, meta jwassal ghat-telf tal-istatus ta’ ¢ittadin
tal-Unjoni u d-drittijiet li jirrizultaw minnu, josservax il-princ¢ipju ta’ proporzjonalita fir-rigward
tal-konsegwenzi li jkollu fuq is-sitwazzjoni tal-persuna kkoncernata u, jekk ikun il-kaz, tal-membri
tal-familja taghha, fid-dawl tad-dritt tal-Unjoni (ara, fdan is-sens, is-sentenza tat-2 ta’ Marzu 2010,
Rottmann, C-135/08, EU:C:2010:104, punti 55 u 56).

It-telf ipso jure tan-nazzjonalita ta’ Stat Membru huwa inkompatibbli mal-prin¢ipju ta’ proporzjonalita
li kieku r-regoli nazzjonali rilevanti ma kienu jippermettu, febda mument, ezami individwali
tal-konsegwenzi li jinvolvi dan it-telf ghall-persuni kkonc¢ernati fid-dawl tad-dritt tal-Unjoni.

Minn dan isegwi li, f'sitwazzjoni, bhal dik inkwistjoni fil-kawza principali, li fiha t-telf tan-nazzjonalita
ta’ Stat Membru jintervjeni ipso jure u jwassal ghat-telf tal-istatus ta’ ¢ittadin tal-Unjoni, l-awtoritajiet u
l-qrati nazzjonali kompetenti ghandhom ikunu fpozizzjoni li jezaminaw, b'mod inc¢identali,
il-konsegwenzi ta’ dan it-telf ta’ nazzjonalita u, jekk ikun il-kaz, li jirkupraw ex tunc in-nazzjonalita
tal-persuna kkoncernata, fl-okkazjoni tal-applikazzjoni, minnha, ghal dokument tal-ivvjaggar jew prova
ohra tan-nazzjonalita taghha.

Barra minn hekk, il-qorti tar-rinviju tindika, essenzjalment, li kemm il-Ministru kif ukoll il-qrati
kompetenti ghandhom, skont id-dritt nazzjonali, jezaminaw il-possibbilta li tinzamm in-nazzjonalita
Olandiza fil-kuntest tal-procedura dwar applikazzjonijiet ta’ tigdid ta’ passaporti, billi twettaq
evalwazzjoni kompleta fid-dawl tal-principju ta’ proporzjonalita stabbilit mid-dritt tal-Unjoni.

Dan l-ezami jehtieg evalwazzjoni tas-sitwazzjoni individwali tal-persuna kkoncernata kif ukoll dik

tal-familja taghha sabiex jigi ddeterminat jekk it-telf tan-nazzjonalita tal-Istat Membru kkoncernat,
meta din tkun tinvolvi dik tal-istatus ta’ cittadin tal-Unjoni, ikollux konsegwenzi li jaffettwaw b’mod

ECLIL:EU:C:2019:189 9



45

46

47

48

49

SENTENZA TAT-12.3.2019 — Kawza C-221/17
TJEBBES ET

sproporzjonat meta mqabbel mal-ghan imfittex mil-legizlatur nazzjonali, l-izvilupp normali tal-hajja
familjari u professjonali taghha, fid-dawl tad-dritt tal-Unjoni. Tali konsegwenzi jistghu jkunu ipoteti¢i
jew potenzjali.

Fil-kuntest ta’ dan l-ezami ta’ proporzjonalita, huma, b’'mod partikolari, l-awtoritajiet nazzjonali
kompetenti u, jekk ikun il-kaz, il-qrati nazzjonali li ghandhom jizguraw li tali telf ta’ nazzjonalita jkun
konformi mad-drittijiet fundamentali ggarantiti mill-Karta li taghhom il-Qorti tal-Gustizzja tizgura
r-rispett, b’'mod partikolari, tad-dritt ghar-rispett tal-hajja tal-familja, kif stabbilit fl-Artikolu 7
tal-Karta, fejn dan l-artikolu ghandu jinqara flimkien mal-obbligu li jittiehed inkunsiderazzjoni l-ahjar
interess tal-wild, irrikonoxxut fl-Artikolu 24(2) tal-Karta (sentenza tal-10 ta’ Mejju 2017,
Chavez-Vilchez et, C-133/15, EU:C:2017:354, punt 70).

Fir-rigward tac-cirkustanzi relatati mas-sitwazzjoni individwali tal-persuna kkoncernata, li jistghu jkunu
rilevanti ghall-finijiet tal-evalwazzjoni li l-awtoritajiet nazzjonali kompetenti u l-qrati nazzjonali
ghandhom iwettqu f'dan il-kaz, wiehed ghandu jsemmi, b’'mod partikolari, il-fatt li, wara t-telf ipso jure
tan-nazzjonalita Olandiza u tal-istatus ta’ cittadin tal-Unjoni, il-persuna kkoncernata tkun esposta ghal
limitazzjonijiet fl-ezercizzju tad-dritt taghha li ticcaqlaq u tirrisjedi liberament fit-territorju tal-Istati
Membri, inkluzi, jekk ikun il-kaz, diffikultajiet partikolari sabiex tkompli tmur fil-Pajjizi 1-Baxxi jew fi
Stat Membru iehor sabiex hemmhekk izzomm rabtiet effettivi u regolari ma’ membri tal-familja
taghha, li tezercita l-attivita professjonali taghha jew li tiehu l-passi mehtiega sabiex tezercita tali
attivita hemmhekk. Huma wkoll rilevanti, minn naha, il-fatt li l-persuna kkoncernata ma setghetx
tirrinunzja ghan-nazzjonalita ta’ Stat terz u li, minhabba dan il-fatt, taqa’ taht l-applikazzjoni
tal-Artikolu 15(1)(c) tal-Ligi dwar in-Nazzjonalita u, min-naha l-ohra, ir-riskju serju ta’ deterjorament
sostanzjali tas-sigurta jew tal-liberta taghha li tmur u tigi li ghalih tkun esposta l-persuna kkoncernata
minhabba l-impossibbilta 1i tibbenefika, fit-territorju tal-Istat terz li fih din il-persuna tirrisjedi,
mill-protezzjoni konsulari skont 1-Artikolu 20(2)(c) TFUE.

Fil-kaz ta’ minuri, l-awtoritajiet amministrattivi jew gudizzjarji kompetenti ghandhom, barra minn
hekk, jiehdu inkunsiderazzjoni, fil-kuntest tal-ezami individwali taghhom, l-ezistenza eventwali ta’
cirkustanzi li minnhom jirrizulta li t-telf, mill-minuri kkoncernat, tan-nazzjonalita Olandiza tieghu, li
hija marbuta mil-legizlatur nazzjonali mat-telf tan-nazzjonalita Olandiza ta’ wiehed mill-genituri tieghu
ghall-finijiet taz-zamma tal-unita ta’ nazzjonalita fi hdan il-familja, ma tikkorrispondix, minhabba
l-konsegwenzi ta’ tali telf ghal dan il-minuri fid-dawl tad-dritt tal-Unjoni, ghall-ahjar interess tat-tfal,
kif stabbilita fl-Artikolu 24 tal-Karta.

Fid-dawl tal-kunsiderazzjonijiet precedenti, hemm lok li r-risposta ghad-domanda maghmula tkun li
I-Artikolu 20 TFUE, mogqri fid-dawl tal-Artikoli 7 u 24 tal-Karta, ghandu jigi interpretat fis-sens li ma
jipprekludix legizlazzjoni ta’ Stat Membru, bhal dik inkwistjoni fil-kawza principali, li tipprevedi, taht
certi kundizzjonijiet, it-telf ipso jure tan-nazzjonalita ta’ dan l-Istat Membru, li jwassal, fir-rigward
tal-persuni li ma jkollhomx ukoll in-nazzjonalita ta’ Stat Membru iehor, ghat-telf tal-istatus taghhom
ta’ ¢ittadin tal-Unjoni u tad-drittijiet marbuta maghhom, sakemm l-awtoritajiet nazzjonali kompetenti,
inkluz, jekk ikun il-kaz, il-qrati nazzjonali, ikunu fpozizzjoni li jezaminaw, b’'mod inc¢identali,
il-konsegwenzi ta’ dan it-telf ta’ nazzjonalita u, possibbilment, li jirkupraw ex tunc in-nazzjonalita
tal-persuni kkoncernati, fl-okkazjoni tal-applikazzjoni, minn dawn tal-ahhar, ghal dokument
tal-ivvjaggar jew prova ohra tan-nazzjonalita taghhom. Fil-kuntest ta’ dan l-ezami, dawn l-awtoritajiet
u qrati ghandhom jivverifikaw jekk it-telf tan-nazzjonalita tal-Istat Membru kkoncernat, li jgib mieghu
l-istatus ta’ cittadin tal-Unjoni, josservax il-prin¢ipju ta’ proporzjonalita fir-rigward tal-konsegwenzi
tieghu fuq is-sitwazzjoni ta’ kull persuna kkoncernata u, jekk ikun il-kaz, fuq dik tal-membri
tal-familja tieghu fid-dawl tad-dritt tal-Unjoni.

Fid-dawl tar-risposta moghtija ghad-domanda maghmula, ma hemmx lok li tinghata decizjoni dwar
it-talba tal-Gvern Olandiz, esposta waqt is-seduta, intiza sabiex il-Qorti tal-Gustizzja tillimita ratione
temporis l-effetti tas-sentenza li tinghata fkaz li hija tikkonstata l-inkompatibbilta tal-legizlazzjoni
Olandiza mal-Artikolu 20 TFUE.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, minbarra dawk tal-imsemmija partijiet,
ma jistghux jithallsu lura.

Ghal dawn il-motivi, II-Qorti tal-Gustizzja (Awla Manja) taqta’ u tiddeciedi:

L-Artikolu 20 TFUE, moqri fid-dawl tal-Artikoli 7 u 24 tal-Karta tad-Drittijiet Fundamentali
tal-Unjoni Ewropea, ghandu jigi interpretat fis-sens li ma jipprekludix legizlazzjoni ta’ Stat
Membru, bhal dik inkwistjoni fil-kawza principali, li tipprevedi, taht certi kundizzjonijiet, it-telf
ipso jure tan-nazzjonalita ta’ dan l-Istat Membru, li jwassal, fir-rigward tal-persuni li ma
jkollhomx ukoll in-nazzjonalita ta’ Stat Membru iehor, ghat-telf tal-istatus taghhom ta’ cittadin
tal-Unjoni Ewropea u tad-drittijiet marbuta maghhom, sakemm l-awtoritajiet nazzjonali
kompetenti, inkluz, jekk ikun il-kaz, il-qrati nazzjonali, ikunu fpozizzjoni li jezaminaw, b’'mod
incidentali, il-konsegwenzi ta’ dan it-telf ta’ nazzjonalita u, possibbilment, li jirkupraw ex tunc
in-nazzjonalita tal-persuni kkoncernati, fl-okkazjoni tal-applikazzjoni, minn dawn tal-ahhar,
ghal dokument tal-ivvjaggar jew prova ohra tan-nazzjonalita taghhom. Fil-kuntest ta’ dan
l-ezami, dawn l-awtoritajiet u qrati ghandhom jivverifikaw jekk it-telf tan-nazzjonalita tal-Istat
Membru kkoncernat, li jgib mieghu l-istatus ta’ cittadin tal-Unjoni, josservax il-principju ta’
proporzjonalita fir-rigward tal-konsegwenzi tieghu fuq is-sitwazzjoni ta’ kull persuna
kkoncernata u, jekk ikun il-kaz, fuq dik tal-membri tal-familja tieghu fid-dawl tad-dritt
tal-Unjoni.

Firem

